PAGE  
2

КОМИ РЕСПУБЛИКАЛÖН ОЛАНПАС
"Коми Республика мутасын инвестиционнöй удж йылысь" Коми Республикаса Оланпасö вежсьöм да содтöд пыртöм йылысь
Примитöма Коми Республикаса

Государственнöй Сöветöн                                               2007 вося октябр 25 лунö
1 статья. Пыртны "Коми Республика мутасын инвестиционнöй удж йылысь" Коми Республикаса Оланпасö (Коми Республикаса государственнöй власьт органъяслöн индöд-тшöктöмъяс, 2006, 2 №, 4221 ст.; 7 №, 4486 ст.;2007, 2 №, 4706 ст.) татшöм вежсьöм да содтöд:

1. 3 статьяса 1 юкöнö содтыны татшöм сюрöса 14 пункт:

"14) лöсьöдны Коми Республикаса Правительствоöн индöм пöрадок серти Коми Республика мутасын збыльмöдан да (либö) збыльмöдны планируйтан приоритетнöй инвестиционнöй проект лыддьöг.".
2. 9 статья гижны тадзи:

"9 статья. Инвестиционнöй проектъяслы экспертиза нуöдöм
1. Капитальнöя стрöитан объектъяслöн проектнöй документациялы государственнöй экспертиза да татшöм проектнöй документация дасьтöм вылö вöчöм инженернöй туялöмысь результатъяслы государственнöй экспертиза нуöдсьö Россия Федерацияса законодательство серти.
2. Инвестиционнöй проектъяссö, кутшöмъясöс планируйтсьö  могмöдны сьöмöн ставнас либö мыйтакö Коми Республикаса республиканскöй бюджет тшöт весьтö, колö прöверитны, бура-ö вöдитчöны капитальнöй вложениеяс вылö ыстöм Коми Республикалöн республиканскöй бюджетса сьöмöн Коми Республикаса Правительствоöн индöм лоöмторъяс дырйи да пöрадок серти.
Инвестиционнöй проектъяслы, кутшöмъясöс могмöдны сьöмöн заводитöма ставнас либö мыйтакö Коми Республикаса республиканскöй бюджет тшöт весьтö 2008 вося январ 1 лунöдз, прöверка оз нуöдсьы.

3. Инвестиционнöй проектъяслöн, кутшöмъясöс могмöдны сьöмöн заводитöма ставнас либö мыйтакö Коми Республикаса республиканскöй бюджет тшöт весьтö, смета серти донсö колö прöверитны, збыль-ö вöдитчöны капитальнöй вложениеяс вылö ыстöм Коми Республикалöн республиканскöй бюджетса сьöмöн Коми Республикаса Правительствоöн индöм лоöмторъяс дырйи да пöрадок серти.

4. Коми Республикаса Правительствоöн индöм пöрадок серти колö донъявны эффективносьтсö инвестиционнöй проектъяслысь, кутшöмъяс серти збыльмöдсьö да (либö) планируйтсьö збыльмöдны Коми Республикаса государственнöй власьт органъясöн инвестиционнöй уджöн государственнöя веськöдлöм формаясын да методъясöн, кутшöмъяс оз артавны вöдитчыны капитальнöй вложениеяс вылö ыстöм Коми Республикалöн республиканскöй бюджетса сьöмöн.".
2 статья. Тайö Оланпасыс вынсялö сійöс официальнöя йöзöдан лунсянь.

